
	1.  ՀՀ ՊԵԿ
	29 Սեպտեմբեր 2022

	
	01/3-3/70257-2022

	ՀՀ պետական եկամուտների կոմիտեն քննարկել է «Սահմանափակ պատասխանատվությամբ ընկերությունների մասին օրենքում փոփոխություններ կատարելու մասին» ՀՀ օրենքի նախագիծը, որի վերաբերյալ հայտնում ենք, որ առաջարկություններ չունենք։
	Ընդունվել է ի գիտություն:

	2. ՀՀ ֆինանսների նախարարություն
	14 Հոկտեմբեր 2022

	
	01/2-3/17777-2022

	«Սահմանափակ պատասխանատվությամբ ընկերությունների մասին» օրենքում փոփոխություններ կատարելու մասին» օրենքի նախագծի վերաբերյալ հայտնում ենք, որ դիտողություններ և առաջարկություններ չկան։

	Ընդունվել է ի գիտություն:

	3. ՀՀ արդարադատության նախարարություն
	23 Փետրվար 2023

	
	27.4/9299-2023

	««Սահմանափակ պատասխանատվությամբ ընկերությունների մասին» օրենքում (այսուհետ՝ Օրենք) փոփոխություն կատարելու մասին» օրենքի նախագծի վերաբերյալ հայտնում ենք հետևյալը.
Նախագծով նախատեսվում է Օրենքի 24-րդ հոդվածի 1-ին մասի 1-ին նախադասությունը շարադրել նոր խմբագրությամբ, այն է՝
«Ընկերությունն իրավունք ունի իր կանոնադրությամբ սահմանված հաճախականությամբ, բայց ոչ հաճախ քան եռամսյակը մեկ անգամ, իրականացնել իր շահույթի բաշխում ընկերության մասնակիցների միջև:»:
Այս առումով հայտնում ենք, որ պարզ չէ, թե ինչով է պայմանավորված կանոնադրությամբ շահույթի բաշխում իրականացնելու հաճախականություն սահմանելու նպատակահարմարությունը: Փոխարենը առաջարկում ենք օրենքում ամրագրել, որ Ընկերությունն իրավունք ունի ոչ հաճախ քան եռամսյակը մեկ անգամ իրականացնել իր շահույթի բաշխում ընկերության մասնակիցների միջև, եթե Կանոնադրությամբ այլ բան նախատեսված չէ:
Գտնում ենք, որ նման կարգավորման նախատեսումն ավելի ճկուն մեխանիզմ է, քան կանոնադրությամբ սահմանելը, քանի որ վերջինի պարագայում ընկերությանը կարող է հավելյալ ծանրաբեռնվել:
Հարկ է նշել նաև, որ նույն տրամաբանությամբ սահմանված է նաև «Բաժնետիրական ընկերությունների մասին» օրենքը, մասնավորապես՝ 49-րդ հոդվածի 1-ին մասի համաձայն՝ Ընկերությունն իրավունք ունի որոշում ընդունել (հայտարարել) տեղաբաշխված բաժնետոմսերի դիմաց եռամսյակային, կիսամյակային կամ տարեկան շահութաբաժինների վճարման մասին, եթե այլ բան նախատեսված չէ սույն օրենքով և կանոնադրությամբ:
Միևնույն ժամանակ հայտնում ենք, որ տարբեր երկրների փորձի ուսումնասիրության արդյունքում պարզվել է, որ համանման կարգավորումներ են նախատեսված նաև Ռուսաստանի Դաշնության, Ուզբեկիստանի Հանրապետության և Ղազախստանի Հանրապետության օրենսդրությամբ:

	Ընդունվել է: 
Նախագծում իրականացվել են համապատասխան փոփոխություններ։



